1 Corintios

¢Jesucristuman  riguej-masinchita  jusgash-

wanchu? . _
¢Juc dioscunapaj churashan ofrendacunata mi-

cushwanchu?
¢Pitaj isquirbiran? Apostol Pablo
¢Picunapdtaj isquirbiran? Pablo isquirbiran Cor-
intucho caycaj erménucunamanmi. Chay inlisy-
achogallapan-japuymimana Israel erméanucunalla
caycaran (12.2; 8.7).
¢Imaytaj isquirbiran? FEfeso siudépitami isquir-
biran (16.8). Wata 55 d.C. wichanmi isquirbiran.
¢Imataj caycan cay librucho? Corintucho
caycaj ermdanucuna cartacushanpita (7.1)
y chay ermdnucuna imandpis caycashanta
willashanpitami (1.11, 12; 5.1) cay cartata apdstol
Pablo isquirbiran.

Erménucuna tapucushanta llapantami
Pablo rispundiycan. Chaycho willaycan
apaycachéanacuycaj ermanucunata imano
arriglananpdpis (1.10-17). Chay Corinto
marcachoshi juc runa maéristawan tiyaycaran.
Chaytapis arriglananpaj niycan (5.1-12).
Waquenga jucwan-jucwan cacuycaran. Chayta
imano  arriglananpdpis niycan  (6.12-20).
Waquin ermdnucunaga Tayta Diosta alabananpaj
shuntacar y Santa Sénata upunanpaj micunanpaj
shuntacar mana allita ruraycaran (11.17-34).

Capitulo 7-cho Pablo rispundiycan erméanucuna
cartacho tapucushanta. Riméru rispundiycan
majawan imano goyananpdpis (7.1-40). Chaypita

rispundiycan idulucunapaj churashan ofrenda
micuyta micunanpaj u mana micunanpaj
cashantapis (8.1-11.1). Tayta Dios yachaycunata
goshanpitapis tapucuran. Chayta Pablo
rispundiycan  (12.1-14.40). Chaychomi
yachaycéachin waflojcuna quiquinpa cuerpunwan
cawarimunanpaj cashanta (15.1-58). Chaypita
rispundiycan ermanucunapaj ofrendata
churananpaj u mana churananpdpis cashanta
(16.1-4). Chaypitana willapaycan imano
rurananpdpis cajcunata. Y saludashpanna
ushaycan (16.5-24).

Carta gallaycunan

1-2 Corinto™ siuddcho caycaj erméanucuna:

Jesucristupa apostulnin candpaj Tayta Dios-
ninchi acramashan noga Pablumi ermdnunchi
Sosteneswan ishcané cay cartata apaycachimo.

Gamcunatapis  Jesucristu-raycumi  Tayta
Diosninchi acrasha-cashunqui wamrancuna
canayquipaj. Chaynollami may-chaychopis payta
chasquicur yéracojcunataga acraycan.

3 Tayta Diosninchi y Taytanchi Jesucristo gam-
cunata cuyapaycushunqui alli goyanayquipaj.

Corintucho caj ermdnucunapaj Tayta Diosta
Pablo agradésicushan

4 Jesucristuta chasquicushayquipitami Tayta
Diosninchéga ima ruraytapis yachanayquipaj
yanapaycashunqui. Chaymi gamcunapaj
imaypis Tayta Diosta agradeésicuyca.
> Jesucristu-raycumi Tayta Diosga imachopis

* 1:1-2 Hech. 18.1

yanapaycdashunqui. Yanapaycashunqui sumaj
tantiyaj canayquipaj, juccunatapis sumaj
willapénayquipaj. 6 Chayno caycan Tayta

Jesucristupita nogacuna willacushdta llapan
shonguyquiwan tantiyashayquipitami. 7 Tayta
Diosninchéga tucuy yachaycunata goshurayqui
Jesucristo cutimunancama ima yachaypis
mana pishéshunayquipdmi. 8 Tayta Diosninchéga
imaycamapis yanapdshunquipdmi  Jesucristo
cutimunancama juchata mana ruranayquipaj.
Chaynopami pipis mana nishunquipéchu «caytami
wactami rurashcanqui» nir. 9 Tayta Diosninchéga
nishancunata cumlengami. Paymi wamran Tayta
Jesucristuwan iwal goydnanchipaj acrashurayqui.

Juc shongulla cawananpaj yachachishan

10 Erménucuna, Taytanchi  Jesucristupa
jutincho gamcunata ruwaco. Llapaniquipis juc
shongulla caway. Apénacur ama raquicaychu.
Chaypa ruquenga cuyay mmunaypaj caway.
Imapaj yarparpis tantiyachinacuy cushisha

goyanayquipaj. 11 Erménanchi Cloé cajpita
shamurmi willamasha apdnacur rimanacur
goyaycashayquita. 12 Waquinniquishi

nircaycanqui «Nogaga Pablupami cd» nir
Waquinniquishi  «nogaga Apolospami  cé»™
niycanqui. Waquinniquina «nogaga Cefaspami
céd» niycanqui. Waquinniquinashi «Nogaga
Jesucristupami ca» niycanqui.

13 ;ImanOtaj chay? Jesucristoga jucnayllami.
Manami achcaman raquicashachu caycan.
Manami nogachu gamcuna-raycu cruscho

* 1:12 Hech. 18.24

wafiushca. Manami nogapa jutéchdchu
bautisacushcanquipis.

14 Tayta Diosninchita fiyupami agradésico
mayganiquitapis mana bautisashépita.
Crlspotawan Gayollatami™ bautisara. 15 Chaymi
pipis mana ninmanchu «Quiquin Pablumi
bautisamasha. Chaymi paypa cd» nir

16 Estefanastapis® famillyantinta bautisashita
yarpdrishcdmi. Chaypita cajtaga manami pitapis
bautisashcédchu. 17 Manami runacunata bautisar
purindpichu Jesucristo cachamasha, chaypa
ruquenga alli willacuyninta willacur purindpami.
Chay alli willacuyta willacorga manami yachaj
cashéta runacuna yarpdnanpdchu willaco. Yachaj-
tucur willacorga Jesucristo cruscho wafiushantami
manacajman churdman.

Dios yachaj cashanman runacuna yachaj

cashan mana tincushan _ )
8 Jesucristo cruscho wafiushanta willacuptémi

infiernuman aywajpaj cajcunaga «manacajtami

willacuycan» niman. Noganchi salbashana

cajcunapinami ichanga cruscho Jesucristo

wafiushan Tayta Diospa munaynin caycan.”

19 Chaypami Tayta Diosninchipa palabranchopis

niycan:*

«Yachajcunapa yarpaynincunatapis = manacaj-
manmi churashaj.

Tantiyajcunapa tantiyaj caynintapis
illg&chishdmi.»

* 1:14 Hech. 188  1:14 Hech. 19.29: Rom. 1623 = 1:16
1Cor. 1615 * 1:18 Rom.1.16 = 1:19 Isa. 29.14

20 Chauraga yachajcunata ¢imataj péasasha?
Moisés isquirbishan laycunata yachachejcunata

cimataj pésasha?™ Canan wichan ima
caycashanpitapis rimay yachaj runacunata
¢imataj pasasha? Canan wichan Jesucristuman
mana ydracoj yachaj runacunapa yachaj
cayninta Tayta Diosninchi manacajmanmi
churasha.” 21 Tayta Diosga yachaj carmi
musyaran Jesucristuman mana ydracoj runacuna
quiquincunapa yarpaynillancunapita payta
mana rejsinanpaj cashanta. Ichanga Tayta
Diosninchi cushicuran willacuyninta willacuptin
chasquicojcunata salbarmi. Waquin runacunaga
chay willacuy manacajlla cashantami yarparan.

22 Yangalla cashanta yarparmi Israel
runacunaga milagrucunataraj ricayta munan.
Yangalla cashanta yarparmi mana Israel
runacunapis quiquin yarpashancunallaman
yaracun. 23 Chaypis nogacunaga willacuyca sal-
bamaénanchipaj Jesucristo cruscho wafiushanpitami.
Chayno willacushépitami Israelcunaga fiyupa
rabyan. Mana Israelcunanami yarpan
manacajcunata yachaycéchishata. 24 Tayta
Diosninchi acrashan cajcunami ichanga Israel
carpis mana Israel carpis tantiyan Jesucristo
rurashanwan Tayta Diosninchi munayniyoj y
yachaj cashanta musyachishanta. 25 Chaymi
yachachishd yangalla cashanta yarpaptinpis
runacunapa yachayninpita mas alli caycan. Tayta
Diosninchipa willacuynin mana bdlej cashanta
yarpaptinpis runacuna munayniyoj cashanpita

* 1:20 Job12.17;Isa. 19.12;33.18 © 1:20 Isa. 44.25

masmi balin._ L
Ermanucuna, Tayta Diosninchi

acrashushayqui wichan imano cashayquitapis
yarpay. Runacuna yarpashanndpis gamcunaga
rasunpami wallcajlla yachaj, wallcajlla mu-
nayniyoj, wallcajlla rejsisha famillya carayqui.
27 Chaypis yachajcunata  pengacachinan-
cashami runacuna «mana yachaj» nishanta
Tayta Diosninchi acrasha. Munayniyojcunata
pengacachinan cashami runacuna «munayniynaj»
nishanta Tayta Diosninchi acrasha. 28 Tayta
Diosga acrasha pobricunata y manacajman
churashacunatami. Chayta niycan imapis mana
cajcunapami. Chaynopami Tayta Diosninchi
imapis caj runacunata pengayman churaycan.
29 Chayno captenga Tayta Diospa fiaupancho pipis
manami alli-tuconganachu.

30 Gamcunataga quiquin Tayta Diosninchimi
Tayta  Jesucristutawan juc runatanollana
caycachishunqui. Cananga  Jesucristo
yanapamashami juchanchicunapita perdunasha
caycanchi, Tayta Diosllapaj raquisha caycanchi,
chaynopis salbasha caycanchi. 31 Tayta
Diosninchipa palabranchdpis cayno niycan:
«Pipis cushicorga Tayta Diosninchi Illapanta

camacéichishanpitami cushicunman.»*

2

Pablo imano willacushanpis
I Chaymi erménucuna, gamcuna cajcho car man-
ami yachaj cashéata yarpar alabaménayquipachu ni

* 1:31 Jer 9.23-24

sasa tantiyay palabracunawanchu Jesucristupa
willacuyninta gamcunata yachachishca.
2 Nogaga gamcunata yachachishcd Jesucristo
salbacoj cashanta y noganchi-raycu cruscho
wafushallantami. 3 Gamcuna cajman
chayamorga ima rimapacuytapis manami
sumaj camdpacurdchu. Gamcunata manchacur
sicsicyarami.™ 4 Alli willacuyta willapar manami
yachajcuna willapashanndchu willaparéd. Chaypa
ruquenga Espiritu Santu tantiyachishuptiquimi
willapashdcuna shonguyquiman alli chayasha.
5 Chayno captenga manami yachashallanta
runa  willapdshuptiquichu ~ Tayta  Diosman
yaracushcanqui, chaypa ruquenga Espiritu Santu
tantiyachishuptiquimi.

6 Rasunpana Jesucristuman ydracusha cajcu-
natami ichanga Tayta Diosninchi yachashanta
yachaché. Pay yachashanga manami -cay
pachacho runacunapa yachayninchu ni
mandajcunapa yachayninpischu. Cay pachacho
mandajcunaga ushacajllami caycan. 7 Tayta
Diosninchi yachashanmi ichanga imaypis
mana gongacangachu. Chay yachashantaga
manami pi runatapis musyachiranchu. Chayno
camacdachiran cay pachata manaraj camallarnami
noganchita syéluman pushacamaénanchipaj.
8 Cay pachacho mandajcunaga manami
tantiyaranchu  Tayta  Diosninchi  chayno
yarpashanta. ~ Chayta tantiyarga Jesucristuta

manami crusificanmanchu caran.
9 Tayta Diosninchipa palabranchépis caynomi

niycan:

* 2:3 Hech. 18.9

«Pipis mana ricashanta
ni mana wiyashanta
ni mana yarpashantami
payta cuyajcunapdga Tayta Diosninchi camar-
isha.»™

10 Noganchitami ichanga Tayta Diosninchi
Espiritu ~ Santunwan  musyachimashcanchi.
Espiritu Santuga llapantami musyan. Tayta
Diosninchi imano cashallantapis llapantami
musyan. 11 Runa imata yarpashantapis juc
runaga manami musyanchu. Quiquinpa
shongullanmi musyan. Chaynomi Tayta Dios
imata yarpashantapis Espiritu Santullami
musyan. 12 Noganchéga manami cay pachacho
caj yarpaycunatachu chasquishcanchi. Chaypa
ruquenga chasquishcanchi Tayta Diosninchipita
shamoj Espiritu Santutami. Chaynodpami
musyanchi Tayta Diosninchi cuyapémashpanchi

salbamashanchita. . . .
13 Gamcunata chayno willapaycd manami

runacuna yarpashallantachu, chaypa ruquenga
Espiritu Santu tantiyachimashallantami.
Chaynopami Tayta Diosninchipa willacuyninta
willacuycd Espiritu Santu yachachimashannolla.
14 Espiritu Santuta mana chasquicojcunaga Tayta
Diosninchipa Espiritu Santun yachachishan-
cunata manami chasquinchu. Paycunapéga
chaycuna caycan manacajllami. Espiritu
Santuwan cajlla tantiyanapaj captinmi paycuna
mana tantiyayta atipanchu. 15 Espiritu Santuta
chasquisha cajcunami ichanga llapanta
musyapan y sumaj tantiyan. Espiritu Santuta

* 2:9 Isa. 64.4

mana chasquejcunami ichanga paycunata
musyapayta mana caméapacunchu. 16 Tayta Diospa
palabranchdpis cayndmi niycan:

Tayta Diostaga ¢piraj «manami chayndchu» nisha?
U ¢ piraj «cayndmi ruranchi» nir yachachisha?*
Noganchimi ichanga Jesucristo yarpashanno
yarpanchi.

3

Ermdnucuna  juc  shongulla  cawananpaj
yachachishan

1 Erménucuna, manami Espiritu Santu
munashanno cawajcunatandochu gamcunataga
willapashcd. Chaypa ruquenga shonguncuna
munashanndlla cawajtanomi willapashca. Y pishi
wamra manaraj tantiyaj cashanno Jesucristupa
willacuyninta mana tantiyaptiquimi gamcunata
yaparir-yaparir willapashca. 2 Micuyta
manaraj micuptin iti wamrata chuchullawan
maman uywashannémi nogapis gamcunata
gallaycunan caj yachachicuycunallataraj
yachachishcd. Canancamapis mana tantiyacoj
carmi pishi wamranéllaraj carcaycanqui.”
3 ¢Imanirtaj chayno caycanqui? Noga mayashcé
gamcuna apanacur-apanacur goyaycashayquitami.
Chayno goyar gamcunaga Jesucristuta mana
chasquicoj runacunandllami goyarcaycanqui.
4 Waquinniquega «Nogaga Pablupami cé»;
waquinniquega  «Nogaga ~ Apolospami  ca»
nir  apéanacurcaycanqui. Chayno carga

* 2:16 Isa. 40.13; Rom. 11.34  3:2 Heb. 5.12-13

Jesucristuman mana ydracoj runacunanollardmi
goyarcaycanqui.”

5 Chayno ninayquipédga ¢pitaj Apolos? ¢pitaj
Pablo? Nogacunaga Tayta Dios munashanta
ruraj runacunallami ca. Nogacunapitami
Jesucristuman yéracurayqui. Nogacunami Tayta
Jesucristo imata rurandpaj churamashantapis
rurashcécuna. 6 Muruta muroj runa
murushannomi gamcunata willapashca

Jesucristuta chasquicunayquipaj.” Apolosnami
juc runa murushanta pargojnopis Jesucristupa
willacuyninta mastana tantiyachishurayqui.*
Murushanchita wifiachimushanndpis Tayta Dios-
ninchimi gamcunata sumaj tantiyachishurayqui
Jesucristuman ydracunayquipaj. 7 Chauraga
manami muroj cajchu ni pargoj cajpischu
muruta wiflachimun. Chaypa ruquenga Tayta
Diosninchimi murushana caycajta wifiachimun.
8 Muroj cajpis pargoj cajpis iwal-llami.
Tayta Diosnami ichanga cada-linunta péganga
imano rurashantapis ricaycur. 9 Nogapis
Apolospis Tayta Diospa arojnincunallami cayca.
Gamcunanami Tayta Dios aruycéachishan chacrano
caycanqui.

Chaynopis gamcunaga Tayta Dios aruycéchishan
wasindmi carcaycanqui. 10 Tayta Diosninchi
cuyapamar churamasha captinmi alli yachaj al-
bafiil simintuta alli pergashanndpis yachachishca.
Chay simintu jananchonami juc albafil wasita
arushanno juc runacuna masta yachaycdchin.

* 3.4 1Cor. 112 ¥ 3:6 Hech.184-11  3:6 Hech. 18.24-28

Ichanga cada-iinun imano aruycashantapis sumaj
ricanman. 11 Manami pipis simintu churashana
caycajta jitariycur juc mushoj simintuta
pergananpaj yaycunchu. Jesucristunami
wasipa simintunno caycan. 12 Chay simintu
jananman pipis goriwan, guellaywan, cuestaj
achicyaycachaycaj rumiwan, tablawan,
ogshawan, shogushwanpis rurashannomi caycan.
13 Ichanga fisyu junajnami llapan rurashanpita
Tayta Diosninchi jusgangapaj. Cada-tinun
rurashan alli cashan musyacananpaj ninawanrami
camanga. 14 Rurashan wasi alli captin nina
mana rupashannomi alli yachachishancunaga
quédanga. Chayno captenga premyutami
chasquenga. 15 Rupacidcoj cajcunallawan
jatarachisha wasino rurashancuna captinmi
ichanga nina rupar usharenga. Chayno captenga
llapan rurashan manacajllapami canga. Chayno
captinmi wasita nina rupaptin runa gueshpir
salbacushanno ichicllapitana salbaconga.

16 Gamcunaga ¢manachu musyanqui Tayta
Diospa templun caycashayquita? ¢Manachu
musyanqui gamcunacho Espiritu Santupis
caycashanta?™ 17 Pipis Tayta Diospa templunta
juchuchej cajtaga Tayta Diospis castigangami.
Temploga Tayta Diosllapami. Gamcunami
caycanqui Tayta Diospa templun.

Ermdnucuna mana yachaj-tucunanpaj cashan

18 Chaymi sumaj tantiyacushun. May-
jina yachaj carpis ama yachaj-tucushunchu.
Chaypa ruquenga Tayta Diosninchi yarpashanta

* 3:16 1Cor. 6.19; 2Cor. 6.16

tantiyacushun. Chayrami  yarpaysapa
cashunpaj. 19 Yachaj-tucoj runacunataga
Tayta Diosninchi manacajmanmi churangapaj.
Palabranchépis cayn6mi niycan: «Tayta Diosga
yachajcunata  quiquin  yarpashallanwanmi

pengayman churan.»* 20 Mastapis cayno
niycan: «Yachajcunataga quiquin yarpashallanta
yachashanpitami Tayta Diosninchi manacajman
churanga.»™

21 Chayno caycaptenga «paypami wacpami cé»
nir ama alabacuychu-llapa. Rasunpaga llapan-
pis gamcunapami. 22 Pablupis, Apolospis, Ce-
faspis, cay pachapis, cawaypis, wafiuypis, canan
cajpis y shamoj cajpis llapan gamcunapami cay-
can. 23Gamcunanami Taytanchi Jesucristupa cay-
canqui. Jesucristunami Tayta Diosninchipa cay-

can.
4

Ermdinucunata yachachinanpaj apostol Pablo mu-
nayniyoj cashan

1 Erménucuna, gamcuna musyanquiman
nogacunaga Jesucristuta sirbejlla cashéta.
Chaymi nogacunaga pipis mana musyashanta
Tayta  Diosninchi = musyachimashancunata
yachachinédpaj caycd. 2 Imatapis rurananpaj
churaptin alli sirbéga ydaracuypaj cashantami
musyachin. 3 Nogaga musyaycdnami ima
rurashalldtapis gamcuna tapucachaycashayquita.
Ichanga noga manami manchacochu gamcuna o
juez jusgamananpaj captinpis. Quiquépis manami

* 3:19 Job5.13 T 3:20 Sal. 94.11

musydchu allita u llutanta ruraycashétapis.
4Nogaga ima mana allitapis manamirurashcéachu.
Ichanga manami «uchaynaj c&» némanchu.
Tayta Diosmi juchayoj o juchaynaj cashatapis
jusgamanga.” 5 Chaymi manardpis timpu
chayamuptenga ama  pitapis jusgaychu.
Tayta  Jesucristo shamurnami  llapanta
jusganga. Paynami runa mana alli rurayta
munashancunata y rurashancuna pacaraycajta
y ima yarpashantapis jorgapanga. Chaychorami
imanopis rurashanpita Tayta Diosninchi cada
runata premyuta gonga.

6 Erménucuna, gamcuna sumaj tantiyacu-
nayquipdmi Apolospdwan nogapaj parlashca.
Chayno né Tayta Diosninchipa palabrancho
nishanno pipis alli-tucur waquinta manacajpa
mana ricananpdmi. 7 Gamtaga ¢pitaj waquinpita
mas alli cashayquita nishurayqui? ¢Llapan
yachashayquitapis manachu Tayta Diospita
chasquishcanqui? Chayno chasquisha caycarga
(imanirtaj yarpaycanqui yachaj cashayqui
quiquillayquipita cashanta?

RicunOpis ima-aycayojnopis yachajnami
carcaycanqui sau? Gamcuna yachaj car nogacuna
mana caycaptépis raycunanfna caycanqui
éau? Ojald rasunpa gamcuna raycunana
caycanquiman nogacunapis manddashindpaj.
9 Ichanga niprési apostulcunata Tayta Diosninchi
churamasha llapanpitapis mas Tfacandpaj.
Mana allita ruraj runatandpis nogacunataga
waluchimayllatami munaman. Chayno fiacashdtaga
llapan runacunapis anjilcunapis ricaycdmanmi.

* 4:4 1Juan 3.19-21

10 Jesucristupitami nogacunataga upatano
ricaman. Gamcuna ichanga Jesucristupitami
yachaj runacuna caycanqui. Nogacunataga
manacajtanomi ricaman.  Gamcuna ichanga
imatapis puydejno caycanqui. Gamcunataga
allimi ricashunqui. Nogacunata ichanga mana
alli ricaman.

Canancamapis nogacunaga facaycdmi
yargar, yacunar. Rucacunapaj roOpapis
manami canchu. Magar-ushasha puriycécuna.
Manami maycho tiyandpdpis canchu.
12 Nistashacunatapis uticashdcama arur-
rami  tare. Runacuna ashllimaptinpis
nogacunaga Diostami mafiacé bindisyunta
gonanpaj. Chiquimaptinpis gaticachlmaptinpis
awantacémi.* 13 Lebantamaptinpis nogacunaga
alli shimilldpami cutiché. Pasaypa mana bélejtano
y manacajtan0Omi ricaman. Canancamapis
chaynollami ricaycéman.

14 Cayno gamcunata niycd manami pengayman
churandapichu, chaypa ruquenga wamratano
pifiacurmi. Gamcunaga cuyay wamranOmi
caycanqui. 15 Chunca waranga yachachishojniqui
captinpis priméru jucnayllami willapdshurayqui
Jesucristuta  chasquicunayquipaj. Chay
willapashojniquega nogami cayca. Chaymi
gamcunapa taytayquino cayca. 16 Chaymi gamcu-
nata shacyaché noga cawashdno gamcunapis
cawanayquipaj.* 17 Gamcuna cajcho imano
goyashdtapis yarpdchishunayquipdmi Timoteota
cachamushaj. Payga cuyay wamriandmi caycan.

* 4:12 Hech. 183  4:16 1Cor. 11.1; Fil. 3.17

May-chaychopis yachachishédno gamcunatapis alli
yachachishunquipaj.

18 Waquinniquega mana cutimunéta yarparshi
alli-tucur contrd jatarishcanqui. 19 Chayno
caycaptiquipis Tayta Diosninchi munaptenga
cutimushdmi watucoj. Chaychonami mayamanga
chay alli-tucojcuna. Paycunaga ma rasunpachush
Tayta Diospa munayninwan rurarcaycan u
quiquillanpitachush rimarcaycan. 20 Tayta
Diospa maquincho cawayga manami yachaj-
tucur rimaychu, chaypa ruquenga Espiritu
Santupa munayninwan ruraymi. 21 Gamcunaga
¢imano chayamundtataj munanqui?  ¢Ollgusha
chayamundtachu u cushisha chayamunétachu?

S

Maristanwan tiyacoj runata gargunanpaj Pablo
willapashan

1 Erménucuna, noga mayashcami gamcunacho
juc runa madristanwan tiyaycashanta. Chayno
tiyashanga fiyupa pengaypaj juchami.
Jesucristuman mana yéracoj runacunapis chayno
juchata ruraj runataga fiyupami jamurpan.”
2 Chayno caycaptenga ¢manachu pengacur
llaquicunqui? Llaquicunayquipa ruquin
gamcunaga alli-tucurcaycanquiraj. Chayno
runataga ¢imanirtaj shuntacashayquipita mana
gargurinquichu?

3 Gamcuna cajcho quiqué mana carpis
gamcunawan iwal-japuymi cayca. Chaymi
chayno ruraj runataga mayna Jesucristupa

* 5:1 Deut. 22.30

jutincho jusgashcéna. 4 Gamcuna shuntacaptiqui

gamcunawan iwal-japuymi caycéshaj.
Taytanchi Jesucristupis gamcunawanmi caycan
yanapdashunayquipaj. Chauraga Taytanchi

Jesucristupa jutincho 5 chay runata Satanaspa
munayninman cachaycuy chaycho facananpaj.
Nacashpanga capaschari wanaconga. Chayrami
Tayta Jesucristo cutimur shuntar salbanga.

6 Gamcuna alabacur = mana  allitami
ruraycanqui. Chay runa allita ruraycashanta
yarpar chasquiparga mana allitami ruraycanqui.
¢Manachu  musyanqui  «Wallca  lebadiirallami
mésata achcaman  jacachin»  nishanta?™
7Chauraga gamcunapita jitariy ari chay lebadiira
gamcunacho caycajta. Chaynopami canqui
mushoj madsapita rurasha tantano. Rasunpaga
gamcuna caycanqui Pascua fistacho micuna
lebadiiraynaj tantanomi. Pascuacho cashni
wafiushannOmi noganchipdga Jesucristo caycan.
Noganchipa juchanchicunapita payga maynami
wafiusha.™ 8 Chayno caycaptenga Pascua
fistata rurashun lebadiraynaj tantawannopis
allicunallata yarpar y rasun cajllata parlar. Ama
rurashunchu lebadiirawan rurasha tantawannoga
llutancunata y mana allicunata.™

9 Naupa caj cartacamushichtga gamcunata
nird jucwan-jucwan cacojcunawan mana
gotucdnayquipdmi. 10 Chay nishdwan manami
nishcichu cay pachacho jucwan-jucwan purico-
jcunapita, charaycar mastaraj munajcunapita,

* 5:6 G4l.5.9  5:7 Exo.12.5,15  5:8 Exo.13.7: Deut. 16.3



1 CORINTIOS 5:11 Xvii 1 CORINTIOS 6:3

suwacunapita, Idulucunaman  ydracojcunapita
witicunayquipaj. Chay runacunawanga mana
shuntacanquimanchu cay pachapita aywacur-
imar-rachari. 11 Chaypa ruquenga niyca
«Jesucristuman yaracO» niycar ollgupis warmipis
jucwan-jucwan  puricojcunawan, imapapis
yargajcunawan, Idulucunaman ydracojcunawan,
washa-rimacunawan, burrichucunawan,
suwacunawan mana gotucdnayquipdmi. Chayno
runacunawanga micunallayquipapis ama
gotucaychu.

12-13 Noganchéga ¢pitaj canchi Jesucristuman
mana yéracojcunata jusgananchipaj? Paycunataga
quiquin Tayta Diosninchinami jusganga. Yéaracoj-
masinchicunatami ichanga juchata ruraptin jus-
gananchipaj y pifiacunanchipdpis munayniyoj cay-
canchi. Chayno captenga juchata siguir ruraycaj

erménuta shuntacashayquipita gargunqui.™

6

Ermdnu-pura caycar autoriddcunaman mana qui-
janacunanpaj cashan

1 Gamcuna imapitapis rimanacorga ¢imanirtaj
autoriddcunamanraj aywarcaycanqui?  Chaypa
ruquenga ¢imanirtaj ermadanu-puralla mana
arriglanquichu? 2 ¢Manachu gamcuna
musyanqui Jesucristuman mana Yydaracojcunata
jusgananchipaj Tayta Dios churamaéananchipaj

cashanta? Chayno caycaptenga ¢imanirtaj
imapis captin quiquiqui-puralla mana
arriglanquichu? 3 ¢Manachu musyanqui

* 5:12-13 Deut. 13.5: 17.7

anjilcunatapis jusgananchipaj cashanta? Chayno
cananchipaj caycaptenga ¢imanirtaj mana
arriglashwanchu erménucuna rimanacuptinpis?
4 Chayno caycaptenga erméanunchicunawan
rimanacur ¢imanirtaj Jesucristuman mana
ydracoj autoriddcunamanraj aywarcaycanqui?
> Gamcunaga pengacunquiman. ¢Manachu
gamcunacho sumaj tantiyaj erménu can erménu-
pura quijanacushanta arriglananpaj? 6 Chaypa
ruquenga quiquin-pura quijanacuycan. Y
Jesucristuman mana yéracoj autoriddcunamanraj
quijacoj aywaycan.

7 Autoriddman quiquiqui-pura quijanacorga
mana allitami rurashcanqui. Chaypa
ruquenga rabyachishuptiquipis ¢imanirtaj mana
awantacunquichu? Suwapdashuptiquipis ¢imanirtaj
«¢Imandshataj? Jina apacuchunpis» ninquichu?
8 Chayno ninayquipa ruquenga quiquiqui-pura
mana allita ruranacuycanqui. Erméanu-pura
suwapdanacurcaycanqui.

9 ¢Manachu gamcuna musyanqui juchata
ruraj runacunaga Tayta Diospa flaupanman
mana chayananpaj cashanta? Manami
paypa  fHaupanman  chayangachu jucwan-
jucwan cacojcuna, iduluta adurajcuna, majanta
jananpajcuna, ollgu-masinwan  cacojcuna,
10 suwacojcuna, charaycar mastaraj munajcuna,
burriachucuna, washa rimacuna, runa-masinta
engarfiajcuna. Manami mayganpis chayno juchata
rurajcunaga Diospa flaupanman chayangachu.
11 Gamcunapis unayga chayno jucha rurajmi
carayqui. Cananmi ichanga juchayquicunapita
mayllashanona caycanqui. Tayta Diosninchimi

Tayta Jesucristu-raycu, Espiritu Santu-raycu
perdunashurayqui. Pay munashanndllana
cawanayquipaj acracushurayqui. Alli fiawinwanna
ricaycishunqui.

Cuerpunchéga Tayta Diosllapdina cashan
12 Gamcuna waquinniqui niycanqui «munashéta
rurandpaj librimi caycé» nir. Nishayquino
captinpis manami llapanchu cumbénishunqui.*

Nogapis munashédta rurdmanmi. Ichanga
manami  déjashdchu  chay  munashécuna
maquichacaménanta. 13 Waquinniquega
niycanqui: «Micuyga pachapdmi, pachapis

micuyllapdmi.» Au chaynomi. Imayllaga Tayta
Diosninchéga ishcantapis illgdchengami. Chayno
captinpis manami nishwanchu «cuerpunchipis
caycan jucwan-jucwan puricunanchipdmi» nir.
Cuerpunchéga caycan Tayta Jesucristupidmi y
Tayta Jesucristupis noganchi-raycumi wafiusha.
14 Payta Tayta Diosninchi munayninwan
cawarachimushannollami noganchitapis
cawarachimashunpaj.

15 ¢Manachu musyanqui cuerpuyquicuna
Jesucristupa juc parti cuerpunno cashanta?
Chayno caycarnaga ¢imanOpanataj guellaypaj
cacoj warmiwan cacOman? Chaytaga manami
rurashéchu. 16 sManachu musyanqui juc
runa guellaypaj cacoj warmiwan cacorga juc
runandllana cashanta? Tayta Diosninchipa
palabranchoépis caynOmi niycan: «Ishcanpis

jucnayllanénami caycan».” 17 Chay nishannollami

* 6:12 1Cor. 1023 * 6:16 Gén. 2.24

Jesucristuman ydracorga Jesucristuwan juc
cuerpunodllana caycanchi.
18 Jucwan-jucwan cacuyman chayanayquip-

itaga witicuy. Runacuna ima juchatapis
rurar manami cuerpunpa contranchu
ruraycan. Jucwan-jucwan cacurmi ichanga

quiquinpa cuerpunpa contran ruraycan.
19 ¢Manachu musyanqui Tayta Diosninchi
goshushayqui Espiritu Santu tiyashan templuno
cashayquita? Chayno captenga cuerpuyquicuna
manami gamcunapachu, manchéiga Tayta
Diospami.” 20 Gamcunataga Tayta Diosninchimi
salbashushpayqui rantishurayqui. Chaymi
cuerpuyquicunawan manajuchataruraypa Tayta
Diosninchita alabay.

7

Ermdnucunacho majanwan imano goydnanpdpis

cashan )
1 Cananga cartacho tapucamashayquitana

willashayqui. Chay cartacho gamcuna
tapucamarayqui «;warmiwan runa cacuptin
allichu u manachu?» nir. 2 Au allimi. Ichanga
warmipis  ollgupis jucwan-jucwan mana
cacunanpaj majayoj canman. 3 Majachacasha
carnaga warmi ollgupis cushisha goyanman.
Iwal pufiunman. Custumrinta cumlinacunman.
4 Majachacashanpitanaga warmipa cuerpun
manami quiquinpanachu, man‘chdga runan-
panami y runanpa cuerpunpis manami quiquin-
panachu, manchdga warminpanami. 3> Chaymi

* 6:19 1Cor. 3.16; 2Cor. 6.16

gamcunaga jucniqui-jucniquipis cuerpuyquita
manana michdnacunayquichu. Tayta Diosninchita
mafiacunayqui junajcuna majayquiwan mana
cacunayquipaj parlasha-imasha carga chay
junajcunalla ama cacunquichu. Chaypita ichanga
imaypis cashayquindéna yapay majayquiwan
cacunquiman.  Siguir michénacuptiquega mana
awantaptiqui Satands maygayquitapis juchaman
tunichishunquimanmi.

6 Chaycunataga niycd manami mandarchu,
manchdga chayno goyay alli cananpaj captinmi.
7 Nogallapitaga allimi canman llapayquipis
noganolla captiqui. Ichanga Tayta Diosninchimi
cada-lUnunchita yanapamanchi waquintaga
majayoj cananpaj, waquintana majaynaj
cananpaj.

8 Biyliducunatawan biylidacunataga né: nogano
majaynajlla cacuptin allimi canman. 2 Japallan
goyayta mana puydir ichanga majachacéichun.
Majachacaptinmi mas alli canga majapaj
yarpachacuycar goydnanpitaga.

10 Majayojcunata ichanga Tayta Jesucristo
yachachishanta né: Warmiga runanpita ama
raquicichunchu. 11 Warmi majanpita raquicarga
majaynajllana goydcuchun. Majayoj cayta
munarga runanwan amistachun. Runapis
warminpita ama raquicichunchu.”

Jesucristuta majan mana chasquicusha captin
imano goydnanpdpis

* 7:11 Mat. 5.32;19.9; Mar. 10.11-12; Luc. 16.18

12Jesucristuta warmiqui mana chasquicushan-
pita  waquinniqui musyayta munaycan-
qui paypita raquicinayquipaj 0 mana
raquicdnayquipdpis. Chaypéga Tayta Jesucristo
manami imatapis nishachu. Ichanga noga né:
Maygan ermdnupapis warmin Jesucristuman
mana ydracoj captin y paywan tiyayta
munaptin chay ermdnu ama warminpita
raquicdchunchu. 13 Chayno maygan erménapapis
runan Jesucristuman mana ydracoj captenga
y paywan tiyayta munaptenga chay erména
ama raquicidchunchu. 14 Jesucristuman mana
ydracoj runantaga Jesucristuman warmin
yaracuyninpami Tayta Dios cuyapar yanapanga.
Chayno Jesucristuman mana ydracoj warmintapis
Jesucristuman runan ydracuyninpami Tayta

Dios cuyapar yanapanga. Mana chayno
captenga wamrancunata Tayta Dios manami
yanapanmanchu. Ichanga wamrancunata

cuyapar Tayta Dios yanapaycanmi. 1> Chayno
caycaptinpis  Jesucristuman mana ydracoj
majayqui cachaycuyta munashorga aywacuchun.
Chaynépami ermdanu cajpis o ermdna cajpis
chay majanwan  siguir goyayta mana
ashiycanganachu. Tayta Diosninchimi ichanga
munan majayojcuna allilla  goyénanchita.
16 Chaynopa iwal tiyashayquipita capaschari
runayqui salbacunmanpis.  Capaschari iwal
tiyashayquipita warmiqui salbacunmanpis.

17 Chaypita cajtaga may-chaychopis
ermdanucunata  tantiyaycaché: Tayta Dios
munashannélla cawananpdmi, majayoj car
u majaynaj carpis pay yanapashanndlla

goyananpami. Imano goyanayquipapis pay
camacichishannélla goyay-llapa. 18 Chaura
cuerpuyqui sefalasha caycar Jesucristuman
yaracorga ~ama  pengacuychu cuerpuyqui
sefialasha cashanpita. Cuerpuyqui mana
sefialasha caycar Jesucristuman yéracusha carga
ama yarpaychu cuerpuyquita sefialacuytaraj.
19 Sefialasha cajpis, sefialdni cajpis iwal-llami
Tayta Diosninchipaga. Ichanga pay munan
munashanno goyanayquitami. 20 Jesucristumanna
yaracuycarnaga imano goyanayquipdpis Tayta Dios
camacdchishanndlla goyay-llapa. 21 ;Jesucristuta
chasquicushayqui 0ra uywaychu carayqui?
Ama llaquicuychu. Chaypis llojshinayquipaj
pillapis yanapéashuptiquega uyway caypita llojshiy.
22 Uyway caycaptiqui Tayta Diosninchi acrasha-
cashuptiqui librinami caycanqui Tayta Jesucristo
munashanta ruranayquipaj. Libri caycajta
Tayta Diosninchi acrasha-cashuptiquega Tayta
Jesucristupa maquinchOnami caycanqui pay
munashanta ruranayquipaj. 23 Gamcunataga
Tayta Diosninchimi salbashushpayqui
rantishurayqui. = Chaymi Tayta Diosninchipa
maquinchfna caycanqui, manami runacunapa
maquinchdnachu. 24 Chaymi erménucuna, imano
goyanayquipdpis Tayta Dios camacdchishannolla

goyay-llapa.

Japalla  cajcuna imano  cawananpdpis
yachachishan

25 Cananga japallacunatana willapdshayqui.
Paycunapdga  Tayta  Jesucristo manami
musyachimashachu. Chaypis apOstol candpaj

acramasha captinmi ydracuypaj car quiqué
yarpashécunata willapdshayqui. 26 Nogapitaga alli
canman pipis japalla caycashanndlla cacuptinmi.
Chayno cacunman canan wichan fiyupa
Nacaycashanchino mas fiyupa mana fiacananpami.
27 Majayoj caycarna ichanga majayquipita
raquicarcur jucta ama ashiychu. Japalla caycarga
warmita ama ashiychu. 28 Ollgu majachacarga
manami juchatachu aparicuycanqui. Chayno
jipashpis majachacarga manami juchatachu
aparicuycanqui. Ichanga majachacajcuna
Nacangami. Chayno cananta manami munéchu.

29 Ermdnucuna caynomi willapayta muné: Wall-
callanami cay pacha ushacénanpaj pishin. Chayno
caycaptenga majayojcuna japallandllana caway.
30 Llaquisha caycajcunapis mana llaquisha cay-
cajno cawanman. Cushisha caycajcuna mana
cushisha caycajno cawanman. Ima-aycata rantiy-
cajcunapis quiquinpatandga imatapis ama cha-
ranmanchu. 31 Cay pachacho ima-aycayojpis caj-
cuna imanpis mana cajno cawanman. Cay ricay-
cashanchi pachaga ushacaycannami.

32 Noga manami mundchu yarpachacullar
goyanayquita. Majaynaj runacunaga mas
yarpachacun Tayta Jesucristo munashallanta
ruraypami. 33 Warmiyojcunaga mas yarpachacun
warminwan alli goyénallanpdmi, cawananpaj
imatapis tariyllapami. 34 Chauraga Tayta
Jesucristupapis y warminpdpis yarpachacun.
Majaynaj warmicunapis y japallaraj jipashcu-
napis llapan shongunpa Tayta Jesucristullapami
yarpachacun. Majayoj warmicunami ichanga

yarpachacun ima-aycatapis tariyta y runanwan
alli goyayllatami. 35 Chaycunata né gamcuna
alli goyanayquita munarmi, manami gamcunata
michaypitachu. Chaycunata né alli goyanayquipaj
y juc yarpaylla Tayta Jesucristo munashanno
cawanayquita munarmi.

Majachacay manami juchachu

36 Chayno captinpis pi jipashtapis warmin
cananpaj parlaparcur ashiyta  munarga
warminpaj ashichun. Chayno majachacarga
manami juchatachu ruraycan. 37 Parlay-
masinwan majachacayta mana munarga, pipis
mana obligaptin, duminacunanpaj cashanta
yarparga jipashta ama parlapdchunchu. Chaynoga
mas allitami ruran. 38 Parlay-masinta warminpaj
ashirpis allitami ruraycan. Ichanga mas allimi
canman japalla goyacuptin.

39 Runan cawashancamaga warmi runallan-
wanmi tiyanman. Runan wafuptinmi ichanga lib-
rina caycan jucwan majachacénanpaj. Chaypis Je-
sucristuta mana chasquicoj runawanga ama ma-
jachacdchunchu. 40 Chayno captinpis nogapitaga
mas allimi canman biylida mana yapapacuptin.
Chayno niycéa Espiritu Santu tantiyachimaptinmi.

8

Idulucunapa jutincho pishtashan aychata mana
micunapaj cashan

1 Canan willapéashayqui idulucunapaj churashan

aychacunapaj tapucamashayquitana.” Musyédmi
«llapanémi yachaj cd» nishayquitaga. Ichanga

yachashanwanmi runa alli-tucun. Chaypis
cuyapdcoj cashanmi runa-masinpaj mas alli
caycan. 2 Pipis «sumaj yachajmi cd» nir

yarparga manarami rasunpa yachananpaj cajta
yachacunrichu. 3 Rasunpa yachaj runaga Tayta
Diostami rasunpa cuyan. Chayno runataga Tayta
Diospis rejsir yanapanmi.

4 Chauraga idulucunapaj churashan aychacunata

micunapaj cashantana willapashayqui.
Musyashanchindpis idulucunaga manami
cawanchu. Manami ima munayninpis
canchu. Jucnayllami Tayta Diosninchéga.

5 Ichanga waquin runacuna yarpan janaj
pachachopis cay pachachoOpis achca dioscuna
caycashantami (Paycuna yarpaptenga achcami

caycan  dioscunapis, munayniyojcunapis).
6 Noganchipdmi ichanga munayniyoj Tayta
Diosninchi jucnaylla. Llapantapis payllami

camasha. Noganchipis payta sirbinallanchipdmi
cawanchi. Jucnayllami Taytanchi Jesucristupis.
Paymi llapantapis camasha. Noganchitapis

payllami ruramashcanchi.”

* 8:1 Chay wichanga uywacunata idulucunapaj pishtaj. Chay
aychata idulucunata aduranan cajcho micur Jesucristuman mana
yéracoj runacuna idulucunata aduraj. Waquinna Jesucristuman
yéracojcuna yarparan chay aychata iduluta aduranan cajcho mi-
corga juchata ruraycashanta. Waquinna yarparan juchata mana
ruraycashanta. Chayno cashanpitami apdstol Pabluta tapucuran.

* 8:6 Mal. 2.10; Juan 1.3; Rom. 11.36; Efe. 4.6; Col. 1.16

7 Manami llapanchu musyan idulucuna
munayniynaj cashanta. Waquin runacunaga
idulucunata aduranyasha carmi chay idulucunapaj
churasha micuycunata micorga idulucunata
adurashantanotraj yarpaycan. Chayno rurar
juchata ruraycashantami yarpan. 8 Micuy
manami Tayta Diosninchi chasquiménanchipdchu
ni mana chasquiménanchipdpischu caycan.
Micurpis manami juchayojyanquichu. Mana mi-
cushayquipis manami alliman churashunquichu.
9 «Llapan micuypis micunallapdmi» nir micur
ichanga manaraj sumaj tantiyaj ermdanucunata
cuydd jucha rurayman chayargachinquiman.
10 Llapan micuypis micunallapaj cashanta
musyar shuntacaycur idulucunapa altarnincho
aychata micuycajta ricashushpayquega manaraj
sumaj tantiyaj ermadnucunapis ¢manachuraj chay
aychacunata micuytana munanga jucha cashanta
yarparpis? 11 Yachaj-tucur rurashayquipitami
waquin manaraj sumaj tantiyaj erméanucunaga
pantacanga.  Micushayquipita pantacaptenga
Taytanchi Jesucristo paycuna-raycu wafiushanta
manacajmanmi churarcaycanqui. 12 Manaraj
sumaj tantiyaj erménucunata chayno juchaman
tunicherga Taytanchi Jesucristupa contranmi
rurarcaycanqui.” 13 Chaura chay aychata micupté
ermdnu-masé juchaman chayanan captenga
imaypis chay aychata manami micomanchu.

9

Ap0stol cananpaj Pabluta Tayta Dios acrashan

* 8:12 Mat. 25.45

1 Nogaga imapaépis librimi caycd. Apostulmi
ci. Nogaga Tayta Jesucristutapis ricardmi.”
Gamcunami Tayta Jesucristupa alli willacuyninta
willapapté chasquicushcanqui. 2 Apdstol cashéta
waquenga manami riguimanchu. Gamcunapami
ichanga apodstol cd. Rasunpa apostol cashdta
tantiyacurmi gamcunaga willapashépita
Jesucristuman ydracushcanqui.

3 Washd rimajcunata cayndmi né: 4 ;Manachu
nogacunapis micusha upusha purind camacan?
5 ¢Manachu warméwan-cama puréman waquin
apostulcunano, Pedruno, Taytanchi Jesucristupa
wauguincunano? 6 ¢Bernabéwan nogallachu
arupacund mantinicunépaj? 7 Quiquinpata
gastacur ¢piraj sulddru canman? ¢ Pitaj
lantashan lbaspa wayuyninta mana micunchu?
¢Pitaj uywata michir gapircur léchinta mana
upunchu? 8 Chaytaga niycd manami quiquépa
yarpaynilldpitachu. Moisés isquirbishan laychopis
chaypdga rimaycanmi. 9 Laycho niycan:
«Pachanta mana garayllapaga tOruta éracho
ama aruchinquichu.»™ ¢Tayta Diosninchéga
chayno niran t6rucunapéchu 19 0 nogacunapéachu?
Chaynoga Tayta Diospa palabrancho niycan
nogacunapami. Yapyajpis rigu érajpis arun
coséchapita chasquinan-raycumi. 11 Nogacunami
gamcunatapis Jesucristupa alli willacuyninta
willapashcd. Chaymi cusichajndpis gamcunapita
imallatapis chasquéman. 12 'Waquintapis
yanapaycarga nogacunata masréchari

* 9:1 Hech. 9.3-6; 1Cor. 15.8; G4l. 1.11-16  9:9 Deut. 25.4;
1Tim. 5.18

yanapamanquiman.

Ichanga yanapdménayqui caycaptinpis manami
gamcunata mafacushcdchu. Chaypa ruquenga
Jesucristupa willacuyninta mana chasquicu-
nayquipitami facarpis mana rimacushcéchu.
13 Gamcunaga musyanquimi templucho,
altarcho ima ruraychopis arojcunaga templuman

apashan micuyta micushanta.” 14 Chaynéllami
Jesucristupa willacuyninta willacojcunapapis
deréchun caycan willacushanpita chasquinanpaj.

Chayno cananpami Taytanchi Jesucristo niran.*
15 Chayno chasquindpaj deréchd caycaptinpis
nogaga manami imaypis mafacushcdchu.
Cananpis cartata apaycdchim0 manami imatapis
apachimaénayqui-raycuchu. Willacushépita
maflacundpa ruquenga warfucushépis. Chayno
cashdpitaga noga cushicomi. Chaypitaga manami
pipis jamurpdmanmanchu. 16 Nogaga willacuyca
manami alli-tucundpdchu.  Alli willacuyninta
willacundpaj Tayta Diosninchi acramasha
captinmi willacuyca. Imaraj pasamanman

alli willacuyta mana willacuptéga.™ 17 Pipis
mana niycdmaptin quiquilldpita willacushpéga
pdgamdnantami mundman. Ichanga Tayta Dios
nimasha captinmi mandamashallanta rurayca.
18 Chauraga ¢imataj pdgd caycan? Nogapa
pagdga caycan Alli Willacuyta willacushdpita
cushicushalldmi. Chaymi mafiacundpaj derécho
caycaptinpis mana mafacuyllapa willacuyca.

19 Libri caycarpis llapanpa maquinchon6mi

* 9:13 Deut. 181 T 9:14 Mat. 10.10; Luc. 10.7  9:16 Jer.
20.9; Amos 3.8

caycd. Chayno cayca Jesucristupa willacuyninta
achcaj chasquicunan cashami. 20 Chaymi Israel
runacunawan shuntacarga paycuna cawashanno
nogapis cawashca Jesucristuta chasquicunan-
raycu. Moisés isquirbishan laycunata paycuna
cumlishannollami nogapis cumlishcé Jesucristuta
chasquicunan-raycu. Chay laycunaman mana
yaracund captinpis chayno rurashca. 21 Layta
mana cdsucoj runacunawan shuntacarpis
paycuna goyashannOmi nogapis goyashca
paycuna  Jesucristuta  chasquicunan-raycu.
Rasunpaga Tayta Diospa layninta cumliyta
manami cachaycushcéachu. Jesucristo nishantami
cumlishca. 22 Sumaj mana ydracojcunawan
car nogapis paycunanOmi cashcd Jesucristuta
chasquicunan-raycu. Llapanwanpis paycunano
goyashcd maygallantapis paycunata salbandpami.
23 Llapantapis chayno rurd Jesucristupa alli
willacuyninta  willacuné-raycu,  Jesucristuta
chasquicuptin paycunano nogapis cushicuna-
raycumi.

24 Gamcuna musyanquimi achcaj cOrrirpis
alli correj cajlla premyuta chasquishanta.
Gamcunapis premyuta chasquinayquipédno
sumaj alli goyay Tayta Diosninchipa faupanman
chayanayquipaj. 25 COrrinanpaj yachacojcunaga
sumaj camaricun. Chayno camaricun ganar
ushacajlla premyuta chasquinallanpami.
Noganchimi ichanga camaricuycanchi mana
ushacaj premyuta chasquinanchipaj. 26 Chaymi
cOrrej sumaj cOrrishanno, pillyajcuna sumaj
macyaycachashanno nogapis Tayta Dios
munashanno goyaycd premyuta chasquindpaj.

27 Chaynopami fisicata sumaj rurajnopis cuerpoéta
duminandpaj sumaj yachacdché Tayta Dios
munashanno cawandpaj. Manchiga waquinta
sumaj yacharcachirpis quiquéga Tayta Diospa
Naupanman manami chayashéchu.

Idulucunata mana aduranapaj yachachishan
1 Erménucuna, gamcuna musyanquimi
Israelcunata 1ima pdasashantapis. Pucutay

rurillanta aywaran.” Puca Lamartapis péisaran.”
2 Pucutay rurincho aywasha carmi, lamarpa
pdsasha carmi bautisashanodna ricacuran.
Chaynomi paycunaga Moiseswan pdasaran.
3 Tayta Diosninchi camaripashan micuyllatami
llapan micuran.” 4 Yacutapis Tayta Diosninchi
camaripashallantami upuran. Tayta Dios
camarishan gagapitami yacuta upuran. Chay
gagaga caran Jesucristumi. Payga Israelcuna
aywashanpami aywaycaran. * 5 Chayno
captinpis Tayta Diosninchita achcajmi mana
wiyacuranchu. Chaypitami paycunaga chunyaj
jircacho wafiusha mashtarpaycar quédaran.™

6 Chaycunaga llapanpis caran ricacu-
nanchipdmi, paycunano llutan ruraycunata
mana ashinanchipimi.” 7 Chaymi waquin
adurashanno idulucunatapis ama aduraychu.
Israelcuna mana allita rurashanpitami Tayta
Diospa palabranchopis nin: «Jamacaycarir

* 1011 Exo.13.21-22  © 10:1 Exo. 14.22-29  10:3 Exo. 16.35

* 10:4 Exo. 17.6; Ntm. 2011 * 10:5 Num. 14.29-30  10:6
Nim, 11.4

llapan micuran upuran. Cushicushpan jucnin-
jucninpis munashanta ruraran.»® 8 Waquin
Israelcuna rurashanno warmipis ollgupis
jucwan-jucwan ama cacushunchu. Chayno
juchata rurashanpitami Israelcunaga juc
junajllacho ishcay chunca quimsa warangan

(23,000) wafiuran.® 9 Waquin rurashannédga
Tayta Jesucristuta musyapéanayqui-casha imatapis
ama ruraychu. Chayno rurashanpitami
Israelcunaga culebra cafiiypa  wafiuran.™
10 Waquin Israelcuna Tayta Diosninchita
jamurpar contran jatarishanno ama caychu.
Chaypitami jamurpar contran jatarejcunataga
wafiuchicoj anjil wafiuchiran.™

11 Unay Israelcunata chayno pésaran noganchi
ricacunanchipami. Tayta Diosninchipa
palabranchopis isquirbiraycan cay ushanan
junajcunacho cawajcuna tantiyacunanchipami.
12 Chaymi «allimi puriycd» nejcunaga juchaman
chayananpita cuydacuchun. 13 Llapanchipapis
simrimi imallapis juchaman chayachiyta
munamajninchi canga. Ichanga Tayta
Diosman yaracusha pay musyanmi maycamalla
awantananchipaj cajtapis. Chaymi ima jucha
ruraycunapis tunichiyta munamaptinchi
yanapdméshun mana tuninanchipaj.”

14 Chauraga cuyay erménucuna, gamcunaga
idulucunata aduraypita gueshpicuy. 15 Musyaj
tantiyaj runacunatami niycd. Quiquiquicuna

* 10:7 Exo. 326  10:8 Ntm. 25.1-18 * 10:9 Num. 21.5-6
* 10:10 Ntm. 16.41-49 * 10:13 Mat. 6.13

tantiyacuy willapaycashécunata. 16 Santa Sénacho
binuta upur ¢manachu yarpanchi Jesucristo
noganchi-raycu yawarninta jichashanta?
Chaynopis Santa Sénacho tantata paquipdnacur
¢manachu yarpanchi Tayta Dios salbaménanchipaj

Jesucristo cruscho wafiushanta?™ 17 Santa Sénacho
juc tantallata llapanchi micur Tayta Diosta
adurarmimaychica carpis jucnayllano caycanchi.

18 Israelcunapis Templucho Tayta Diospaj
pishtashan aychata micur ¢manachu Tayta
Dioswan jucnayllano caycan?”™ 19 Ichanga
sumaj tantiyacushwan.  Idulucunapis manami
cawanchu. Chay 1idulucunapaj churashan
ofrenda aychacunapis cashgan aychallami.
20 Chaura idulucunapaj aychata churajcunaga
ipitataj garaycan? ¢Tayta Diostachu? Manami;

dyablucunapdmi churaycan. Chaywanmi
dyablucunata aduraycan. Noga manami
munéchu gamcunaga dyablucunawan
jucnayllano canayquita.” 21 Gamcunaga

Santa Sénata upurcur ama upunquimanchu
dyablucunata adurar churashan binutapis.
Chaynopis Santa Sénacho tantata micuycarga
ama micunquimanchu dyablucunata adurar
churashan micuytapis.* 22 ;Tayta Diosninchita
rabyachiytachu munarcaycanqui? ¢Noganchéga

paypita mas munayniyojchu canchi?*

* 10:16 Mat. 26.26-28; Mar. 14.22-24; Luc. 22.19-20 * 10:18

Lev.7.6  10:20 Deut.32.17 * 10:21 2Cor. 6.15-16  10:22
Exo. 20.5; Deut. 32.21

Imatapis rurashun Tayta Dios alabasha canan-
Py

23 Waquenga nircaycan «munashidta rurandpaj
librimi caycd» nir. Ichanga manami llapanchu
cumbénishunqui. «Munashdta rurandpaj
librimi caycd» niptiquipis manami llapanchu
erménucuna  alli  cawananpaj  yanapan.”
24 Quiquillanchi alli goydnanchipdga ama
yarpashunchu. Chaypa ruquenga waquinpis alli
goyananpaj yarpanquiman.

25 Aychata ranterga mana tapupaypa rantiy
jucha cashanta mana yarpdnayquipaj. 26 Cay
pachacho cédga llapanpis Tayta Diosninchi
camashallanmi caycan* 27 Tayta Diosman
mana ydracoj runa micunayquipaj gayarcur
garashushayquita micunqui. Chay micuypaj ama
yarpachacunquichu «gallichuraj u manachuraj?»
nir. 28 Pipis «chay aychataga idulupdmi churasha»
nishuptiqui ichanga ama micunquichu. Ama
micunquichu chay willashoj runa-raycu.
Man'chdga chay runa llutantami yarpanga.
29 Nogaga niycd chay willapashoj llutanta
yarpananpitami, manami qulqulqulpachu

Chayno nipté capas waquinniqui ninqui:
«Runacuna llutanta yarpashallanpitaga
(imanirtaj mana micOmanchu? 30 Micuyta
camaripdmashanpita Tayta Diosta agradésicur
micuycaptéga ¢/imanirtaj pipis jamurpdmanman?»
nir. 31 Noganchipdga mas alli caycan Tayta Dios
alabasha cananta ashiymi. Chaymi gamcunaga

* 10:23 1Cor. 612 © 10:26 Sal. 24.1: 50.12: 89.11 © 10:29
1Cor. 8.7-12

micurpis, upurpis, imata rurarpis Tayta
Diosninchi alabasha canallanpaj ruranayqui.
32 Chauraga Israel runacunatapis mana
Israel runacunatapis Tayta Diosman ydaracur
shuntacajcunatapis ama juchaman tunichiychu.
33 Nogaga imandpapis llapanpaj allitami rurayca.
Manami quiquillda alli candpdchu ashiyca.
Chaypa ruquenga waquinpis alli cananpdmi
ashiyca. Chaycunataga ruraycd paycunapis
salbacunanpémi.

11

1 Jesucristo cawashanno cawashdta
ricamashayquino gamcunapis caway-llapa.”

Inlisyacho warmicuna umancunata shucutacu-
nanpaj cashan

2 Gamcuna imaypis yarpamaptiquimi cushisha

caycd. Cushicomi yachachishdcunata imaypis

mana gongashayquipita.” 3 Ichanga cay
nishdta tantiyacuy-llapa: Jesucristumi ollgu
cajpa umanno caycan. Ollgu cajnami

warminpa umanno caycan. Tayta Diosnami
Jesucristupa umanno caycan. 4 Erménucuna
shuntacashancho juc runa Tayta Diosta mafiacur
u pay tantiyachishanta rimar umanta manami
imawanpis chapacunmanchu. Chapacorga
Jesucristutami manacajman churaycan.
5 Warmimi ichanga Tayta Diosninchita
maflacunanpaj car u pay tantiyachishanta
rimananpaj carpis shucutacunman. Mana
shucutacorga runantami manacajman churan.

* 11:1 1Cor 416: Fil. 3.17  11:2 2Tes. 2.15

Chayno rurarga ajchanta seplaypa rutuptin
pengaypaj cashannémi caycan. 6 Shucutacuyta
mana munaj warmiga mejor ajchanta seplaypa
rutucurichun. Seplaypa rutucuyta pengacorga
umanta shucutacuchun.

7 Runataga Tayta Diosninchi quiquin-
nirajtami ruraran. Chaymi ollgu runaga Tayta
Diosninchi alli rispitasha cananpaj umanta
ama shucutacunmanchu. Warmimi ichanga
umanta shucutacunman runan alli ricasha
cananpaj. 8 Musyashanchinfpis manami
warmipitachu runata Tayta Diosninchi camasha,
chaypa ruquenga ollgupitami warmita camasha.
9 Manami warmi japallan captinchu ollguta
camasha, chaypa ruquenga ollgu japallan

captinmi warmita camasha.” 10 Chaymi
warmicunaga runanta rispitar, anjilcunatapis
rispitar umanta shucutacunman.

11 Chayno captinpis noganchi ermaéanucunaga
sumaj tantiyacushun: Warmi mana captenga
runa manami canmanchu. Runapis mana
captenga warmipis manami canmanchu.
12 Musyanchimi rimir caj ollgupita jorgurcur
rimir caj warmita rurashanta.  Chaynollami
musyanchi ollgupis warmipita yurishanta.
Chayno cananpami Tayta Diosninchi camaran.

13 M4 gamcuna yarpachacuy. ¢Allichuraj
canman warmi shucutaconilla Tayta Diosta
mafacuptin? 14 Musyashanchindpis custum-
rinchichdga pengaypami ollgucuna ajchanta
atata wifiachiptin. 15> Warmicunami ichanga ata

* 11:7 Gén. 1.26-27 * 11:9 Gén. 2.18-23

ajchayoj car cuyayllapaj caycan. Paycunapa
ajchanga wumanta chapacunanpdmi caycan.
16 Capas waquinniquega chaycunapita masta
parlayta munaycanqui. Ichanga nogacunachdoga
shuntacashancho erménacuna imaypis umanta
shucutacunmi. Chaypita mas juc custumritaga
nogacuna manami musyéchu.

Santa Sénata mana tantiyaypa upushan

17 Canan  nindpaj cajchdga  manami
gamcunata alabarchu nimushayqui. Gamcuna
shuntacashayquicho allita ruranayquipa
ruquenga mana allitami rurarcaycanqui.
18 Gamcunapaj willamasha shuntacashayquicho
jagayachinacuycashayquita. Capaschari rasunpapis
chayno carcaycanqui. 19 Chayno carga
gamcuna raquicanquipami. Chaynopami
musyacanga maygayquipis Tayta Diosninchi
munashanno cawashayqui. 20 Chayno
jagayachinacusha caycar shuntacashayquicho
micur wuporga manami Santa Sénatanachu
upuycanqui. 21 Micunayquipaj upunayquipaj
shuntacarshi waquinniquega alli micuyta
apaycur micurcaycanqui. Waquinniquishi
yargaycanqui.  Waquinniquinashi machasha
jitarpaycanqui. 22 Chayno rurarga pobri caj
ermdnunchicunata pengayman churaycanqui.
¢Imanirtaj wasillayquicho mana micucunquichu,
upucunquichu? ;Gamcunata imatataj nishayqui?
¢Gamcunata  alabashayquichu? iChayno
cashayquipitaga manami alabashayquichul!

Santa Sénata imano upunanpaj cashanpis
(Mat. 26.26-29; Mar. 14.22-25; Luc. 22.14-20)

23 Santa Sénata Tayta Jesucristo rurashanta
yachachimashallantami nogapis gamcunata
yachaycaché. Waitiuchinanpaj entreganan
chacaymi Tayta Jesucristo tantata aptarcuran.
24 Nircur Tayta Diosta agradésicurir tantata
paquiran «Chariy. Micuy. Cay tantaga cuerpOmi.
Gamcuna-raycumi noga wafuchisha cashaj.
Chayno ruray gamcuna-raycu wafiuchimashanta
yarpdnayquipaj» nir. 25 Micuyta usharcurnami
binuyoj cOpata aptarcur niran: «Cay binuwanmi
mushoj contrituta ruraycanchi. Yawarnéwanmi

chay contritu cumlicanga.” Chaymi binuta
uporga imaypis yarpanqui gamcuna-raycu
wafiushata.» 26 Chaypitami Santa Sénata micur
upur willacuycanchi Jesucristo cruscho wafiuptin
Tayta Dios salbaménanchipaj mushoj contratuta
rurashanta. Chaynolla ruraycashun Jesucristo
cutimunancama.

Santa Sénata sumaj tantiyaycur upunanpaj

cashan o .
27 Chaura pipis jagayachinacusha caycar Santa

Séna tantata micur, binuta upur Tayta Jesucristo
waflushantami y yawarninta jichashantami
manacajman churaycan. Juchatami ruraycan.
28 Chaymi riméruga cada Unun tantata manarapis
micur y binuta manardpis upur waquinwan

imanopis caycashanta yarpachacunman.
Nircur-raj tantata micunman y Dbinuta
upunman. 29 Tayta Jesucristupa cuerpun

imapaj cashantapis mana yarpachacuypa
Santa Sénacho tantata micuptenga y bdsupita

* 11:25 Exo. 24.8;Jer. 31.31-34  © 11:25 Exo. 24.6-8

binuta upuptenga jusgasha canallanpami
micuycan y upuycan. 30 Chaypitami Tayta Dios
castigashuptiqui waquinniqui gueshyaycanqui,
waquinna wafiusha. 31 Chaymi sumajraj
yarpachacuy imano goyaycashayquitapis. Tayta
Diosninchi munashanno goyaptiquega manami
castigashunquipéachu. 32 Ichanga castigarpis
castigamanchi llutan rurashanchicunata
cachaycunanchipami. Chauraga Tayta Dios
mananami castiguman gaycamadashunpdchu jucha

rurajcunatawan iwal.*

33 Ermdnucuna, chayno captenga Santa
Sénacho micunayquipaj shuntacar shuydnacunqui.
34 Yargar-imarga manaraj shuntacar wasiquicho
imallatapis riméru micucurcunqui. Chaynodpami
Santa Sénacho shuyénacur llapantapis
alli ruraptiqui Tayta Diosninchi mana
castigashunquipénachu.

Shamurnami waquin arriglaypaj cajtaga arri-
glashaj.

12

Esplritu Santu yachayta goshan

1 Erménucuna, cananga Espiritu Santu yachay-
cunata gomashanchipitanami  willapéshayqui.
2 MusyashayquinOpis Jesucristuta manaraj
chasquicur gamcunaga mana tantiyacur waquin
runacunandmi idulucunata adurar goyarcay-
canqui. 3 Chaymi sumaj tantiyacunayquita
mund. Espiritu Santupa munaynincho caycarga
pipis manami «Jesucristo maldisyunddu cachun»

* 11:32 Deut. 8.5; Heb. 12.5-11

ninchu. «Jesucristo taytanchimi» nerga Espiritu
Santupa munayninwanmi rimaycan.

4 Runa ima ruraytapis yachananpéiga tucuymi
caycan. Ichanga ima ruraytapis yachananpaj
Espiritu Santullami churan. > Tucuynopami
Tayta Diosninchita sirbishwan. Ichanga
imano sirbinanchipdpis Tayta Jesucristullami
churan. 6 Tucuytami rurayta yachanchi.
Ichanga pi-maytapis yachayta gbga caycan
munayniyoj Tayta Diosnillanchimi. 7 Cada
Ununchitami Espiritu Santu juc yachayta-cama
gomanchi yanapénacunanchipaj. & Waquintami
Espiritu Santu yachayta gon tantiyacajta
parlananpaj. Waquintana chay Espiritu Santulla
yachayta gon yachacurcur waquintapis sumaj
yachachinanpaj. 9 Waquinpis Espiritu Santupita
yachayta chasquin Tayta Diosman sumaj
yaracunanpaj. Waquintana chay Espiritu Santulla
churan gueshyaycajcunata allchacéchinanpaj.
10 Waquintana churan milagrucunata
rurananpaj. Waquinna yachayta chasquin
Tayta Dios tantiyachishancunata rimananpa;j.
Waquinpis Espiritu Santupita yachayta chasquin
pipis llutanta u rasun cajta yachaycdchishanta
tantiyananpaj. Waquinna yachayta chasquin
mana yachashan rimaycunacho willacunanpaj.
Waquinna yachayta chasquin juc rimaycho willa-
cushancunata rimaynincho tantiyachinanpaj.
11 Chay llapan yachaycunatapis juc Espiritu
Santullami gomanchi. Quiquin Espiritu Santu
munashanndmi ima rurayta yachananpépis cada-

tinunman churan.™

Jesucristupa cuerpunman tincuchiypa
yachachishan

12 Sumaj tantiyacushun. Runaga cuerpun
achca parti captinpis jucnayllami caycan.
Tayta Jesucristupa maquincho goyaj
ermdanucunapis achcaj carpis juc cuerpundllami
caycanchi.® 13 Bautisacojnomi Espiritu Santuta
chasquishcanchi juc cuerpundlla cananchipaj.
Chaymi Jesucristupa cuerpun caycanchi Israel
carpis o mana Israel carpis, uyway carpis o mana
uyway carpis. Cada ununchitapis Tayta Diosga
chay Espiritu Santullatami gomashcanchi.

14 Cuerpuga manamijuc partillachu. Achca par-
tirdmi tananacusha caycan. 15 Chaquipis «Mana
maqui carga manami cuerpupachu ca» nirpis
manami cuerpupitaga llojshinchu. 16 Rinripis
«Mana fawi carga manami cuerpupachu cé» nirpis
manami cuerpupitaga llojshinchu. 17 Cuerpunchi
Nawilla captenga ¢imawanraj wiyashwan? Cuer-
punchi rinrilla captenga ¢imawanraj asyaytapis
mayashwan? 18 Ichanga Tayta Diosninchimi cuer-
punchicho cada particunata camacéachisha paypaj
mayninchopis alli cashanman. 19 Ushajpaj juc
partilla captenga manami cuerpuchu canman.

20 Achca parti carpis rasunpaga juc cuerpullami
caycan.

21 Manami fiawinchipis maquinchita ninmanchu
«Manami gamta nistdchu.» Umanchipis
chaquinchita manami ninmanchu «Manami gamta
nistdchu» 22 Chaypa ruquenga cuerpunchicho

* 12:11 Rom. 12.6-8 * 12:12 Rom. 12.4-5: Efe. 4.14-16

mas pishi topay caj partitami mas nistanchi.
23 Mana cdsupashanchi cuerpunchitaga ¢manachu
mas alli ropawan chapanchi?  Cuerpunchicho
mana ricachicushanchi partitapis ¢manachu
sumaj cuydanchi? 24 Alayri ricacaj cuerpunchita
ichanga mana chaynoga  chapanchichu.
Ichanga Tayta  Diosninchi  cuerpunchita
rurar juc parti mana bdlej-niraj captinpis
alli ricanapdmi churasha. 25 Chayno Tayta
Diosga churasha cuerpucho jucninpis-jucninpis
yanapdnacunanpdmi; manami raquicdnanpachu.
26 Juc parti cuerpunchi nanaptenga intérunchimi
mana alli ricacun. Cuerpunchicho maygan
partitapis alli ricashaga chay partiwan llapan
partimi cushicun.

27 Gamcunaga Jesucristupa cuerpunnomi
caycanqui. Cada Unuyquinami juc partino
caycanqui. 28 Tayta Diosninchi camacéchisha
yaracojcunacho riméruga apostulcuna cananpaj,
chaypita  profétacuna  cananpaj, nircur
yachachicojcuna cananpaj. Waquintana
churasha milagrucunata rurananpaj,
waquintana gueshyajcunata allchacéachinanpaj,
waquintana pobricunata yanapdnanpaj,
waquintana tantiyachicoj cananpaj, waquintana
mana yachashan rimaycunata rimananpaj.”
29 Manami llapanchu apdstol. Manami llapanchu
proféta. Manami llapanchu yachachicoj. Manami
llapanchu milagrucunatapis ruran. 30 Manami
llapanchu  gueshyajcunatapis  allchacéchin.
Manami llapanchu juc rimaycunata riman. Chay

* 12:28 Efe. 4.11

rimaycunata rimashantapis manami llapanchu
tantiyan. 31 Chaypis gamcunaga mas alli caj
yachaycunata Tayta Diosta mafiacunquiman.

Cananga mas alli cajman chayanayquipami
willapéshayqui.

13

Cuyanacuy mas alli cashan

1 Cay pachacho llapan casta rimaycunata
parlayta yacharpis, anjilcunapa rimayninta
parlarpis cuyacuyta mana yacharga latilluta
llutalla  tucar  chinchinyajnoéllami  llapan
rimashdcunapis caycan. 2 Tayta Dios
tantiyachishancunata sumaj willacurpis o ima
pdsananpaj cajcunata musyarpis o pi-may runapita
mas yacharpis cuyacuyta mana yacharga
manami imapapis baléchu. Tayta Diosman llapan
shongOpa yéracur jircacuna witicunanpaj nipté
witicuptinpis cuyacuyta mana yacharga manami
imapépis baléchu.® 3 Ima-ayca charashécunata
pobricunata raquiparpis o0 runa-masé-raycu
wafiuyta tarirpis cuyacuyta mana yacharga
manami imapépis baléchu.

4 Cuyacoj carga imapitapis pasinsacunmi; pi-
maypapis allimi; manami inbidyOsuchu; pitapis
manami manacajman churanchu; manami alli-
tucunchu; 5> manami manacajcunata parlanchu;
manami michachu; manami rabyanchu; pitapis
manami nanaparanchu; 6 manami pitapis cu-
shipanchu; chaypa ruquenga allicunata ruraptin
cushicun. 7 Cuyacoj carga fiacarpis awantacunmi.

* 13:2 Mat. 17.20; 21.21; Mar. 11.23

Llapantami riguin. Imaypis shuyaranmi. Mana
yamacaypami awantacun.

8 Cuyanacuyga manamiimaypis ushacangachu.
Tayta Dios tantiyachimashanchita parlanapaj
yachayta gomashanchéga ushacangami. Juc
rimaycunacho rimananpaj yachashanpis
ushacangami. Yachaj caypis ushacangami.
9 Cananga runa imatapis janan-janallanmi
musyan. Tayta Diosninchi tantiyachishancu-
natapis janan-janallanmi yachan. 10 Jesucristo
shamunan junaj chayamuptinmi ichanga
manaraj musyashanchicunata llapantana
musyachiméshun. 11 Nogapis wamra
carga wamranOllami parlard, wamranollami
yarpachacurd. Auquisyarnami ichanga wamra

cashdcunata gongaycushcina. 12 Cananga
mauca espéjuwan ricacojnopis sumdga manarami
tantiyanchirdchu. Jesucristo shamunanpaj

junaj chayamuptinmi ichanga quiquin Tayta
Dioswanna tincushunpaj. Cananga pay imano
cashantapis yanga-yangallami musya. Chay
junajmi ichanga pay rejsimashanchinfna
noganchipis re151shunpa]

13 Cay pachacho quimsami imaypis mana usha-
cangapachu: Tayta Diosninchiman yaracuyninchi,
faupanman pushamadnanchipaj aunimashanchi y
cuyanacushanchi. Chay quimsanpitapis mas al-
liga caycan cuyanacuymi.

14

Mana tantiyashan rimaycunacho Espiritu Santu

* 13:12 1juan3.2

rimachishan

1 Chauraga cuyanacur goyay-llapa. Ima
rurayta yachanayquipdpis mafiacuy. Ichanga
mas alli caycan Tayta Dios tantiyachishanta
willacunayquipaj ashiymi. 2 Mana yachashan
rimaycunallacho rimajcunaga manami
runacunatachu parlapaycan. Chaypa ruquenga
Tayta Diosninchitami parlapaycan. Chaytaga
runacuna manami tantiyanchu. Espiritu
Santumi rimaycéchin pipis mana musyashan
rimaycunata. 3 Tayta Diosninchi tantiyachishanta
willacushanmi ichanga erménucunata tantiyachin
shacydchin, yanapan. 4Mana tantiyashan rimayta
rimashanga quiquillantami yanapan. Tayta Dios
tantiyachishanta willacushanmi ichanga llapan
ermdanucunatapis yanapar tantiyachin Diosninchi
munashanno goydnanpaj. > Nogapdga allimi
canman mana tantiyashayqui rimaycunacho
llapayqui rimaptiquipis. Masga mundman Tayta
Dios tantiyachishushayquita willacunayquitami.
Tayta Diospa willacuyninmi mas alliga caycan
mana tantiyashan rimaycunata rimananpitaga.
Mana tantiyashan rimaycho willacuptenga
juc erménu u juc ermdna canman runacunata

tantiyachinanpaj. Chayno captenga allimi
canman juc rimaycho willacuptiquipis.
6 Ermdnucuna, sumaj tantiyacuy. Mana

tantiyashayqui rimaycho yachachiptéga
¢imanOparaj yachacunquiman? Tantiyashayqui
rimaycho yachachiptémi ichanga  sumaj
tantiyanquipaj. 7 Pincullutapis arpatapis mana
tonadachiypa tucaptenga manami tantiyacanchu
imata tucaycashantapis. 8 Guérraman aywarpis

trompétata mana tonddachiypa tucaptenga
sulddrucunapis manami  camaricunmanchu
pillyananpaj. ° Chaynollami mana tantiyashan
rimaycho willacuptiquipis. Imata nishayquitapis
mana tantiyar manami imatapis yachacongachu.
Manacajllapdmi willacushayquipis canga.
10 Musyashanchindpis cay munduchéga achca
castami rimaycuna caycan. Llapanpis
tantiyanacun yachashan rimayllacho rimar-
rami. 11 Rimashanta mana tantiyaptéga juc-la
nasyun runa cashdtami yarpanga. Nogapis juc-la
nasyun runa cashantami yarpashaj. 12 Chayno
caycaptenga ¢imanirtaj munaycanqui runacuna
mana tantiyashan rimaycho willacuyta? Chaypa
ruquenga yarpachacuy Tayta Dios yachayta
goshushayquiwan erménucuna mas yaracunanpaj
yanapayta.

13 Chaymi erménucuna shuntacashancho
mana tantiyashayqui rimayta rimarga Tayta
Diosta mafiacuy runacuna tantiyashan rimaycho
yachachinayquipépis. 14 Mana tantiyasha
rimaycho Tayta Diosta mafiacushdga almallatami
yanapaycan. Quiquémi ichanga mana
tantiydchu imata niycashdtapis. 15 Chauraga
¢imataraj rurdman? Almdpdga mana tantiyasha
rimaych0pis mafiacushdmi alabashdmi. Waquinta
yanapandpdmi ichanga tantiyashd rimaycho
mafiacushaj y alabashaj. 16 Almallayquiwan
Tayta Diosta alabaycashayquita juc runa
wiyarga manami imata niycashayquitapis
tantiyangachu. Gamcunawan iwal manami
alabaytapis camépacongachu. 17 Almallayquicho
Tayta Diosta alabaptiqui quiquillayquipdmi alli

canga; manamijucpdga.

18 Tayta Diostami agradésico mana tantiyashéa
rimaycunata gamcunapita mas yachashdpita.
19 Erménucuna shuntacashanchomi ichanga
pichga shimillapis rimarcOman llapan
tantiyananpaj. Chayga mas allimi canga chunca
waranga (10,000) shimi mana tantiyashéta
rimashapitapis.

20 Erménucuna chaycunapaj wamracunano
pishi yarpayga ama caychu. Rucu runacunano
yarpachacuy. Mana allicunata ruraypaj
ichanga itino canquiman. 21 Tayta Diosninchipa
palabranchdpis cayndmi niycan:

«Cay nasyun runacunataga willapdchishaj mana
tantiyashan rimaycunawanmi,

juc-la nasyun runacunawanmi.

Chaypis paycunaga manami wiyacamangachu.

Noga Tayta Diosniquimi chayno né.»*

22 Chaura mana tantiyashan rimaycho
parlashan manami sumdga yanapanchu
ermdnucunata. Tayta Diosninchi tantiyachishan
rimaycho willacuymi ichanga erménucunata alli
yanapan. Jesucristuman mana riguejcunami
ichanga mana tantiyashan rimaycho wiyar
fiyupa almiran. 23 Masqui yarpachacushun.
Erméanucuna shuntacashancho llapayqui
mana tantiyashayqui rimaycho parlaycajman
pl runapis o Jesucristuman mana riguej
runa yaycorga yarpanga llapayqui locuyasha
caycashayquitami. 24 Ichanga Tayta Dios
tantiyachishushayquita parlaycajta mana riguej

* 14:21 Isa. 28.11-12

runa wiyashushpayqui tantiyaconga jusgasha
cananpaj cashanta. 25 Chayno imano cashantapis
tantiyacurmi gongurpaycur llapan shongunwan
Tayta Diosta aduranga. Erméanucunata Tayta Dios
yanapashantapis tantiyaconga.

Shuntacashancho ermdnucuna imandpis canan-
paj cashan

26 Chayno captenga erménucuna, shunta-
cashayquicho waquinniqui salmucunata
cantanqui; waquinniquina  Jesucristupita
yachachinqui; waquinniquega Tayta
Diosninchi tantiyachishushayquita willacunqui;
waquinniquina mana tantiyashayqui rimaycho
parlanqui; waquinniquina mana tantiyashan
rimaycuna ima ninan cashantapis tantiyachin-
qui. Llapanpis cachun erménucunata yanapar
tantiyachinanpaj Tayta Diosninchi munashanno
goydnanpaj. 27 Mana tantiyashan rimaycunacho
parlarga juc ishcaylla parlachun shuyanacuypa.
Nircur jucna chay nishancunata tantiyachichun.
28 Pillapis tantiyachicoj mana captenga mana
tantiyashan rimaycho ama rimachunchu
shuntacasha caycashanchodga. Rimayta munarga
quiquin Tayta Diosnillanchiwan rimachun.

29 Chaynolla profétacunapis juc ishcaylla
parlachun. Waquinna tantiyacuchun llutanta
u rasun cajta yachaycéchishantapis. 30 Ichanga
juc jamaraycaj ermdnu willacunanpaj Tayta
Dios tantiyachiptenga rimir caj parlaycdmoj
proféta upéllacuchun. 31 Chayndpami llapayquipis
Tayta Diosninchi tantiyachishushayquita
shuyéanacuypa willacuyta puydinqui llapayqui

yachacunayquipaj y shacyéchinacunayquipaj.
32 Tayta Dios tantiyachishushayquita willacamu-
nayquipdga ama llallinacuychu, chayparuquenga
willacamunayquipaj shuyénacuy. 33 Tayta
Diosninchéga manami munanchu talluypa-
tallur cananta, chaypa ruquenga llapanpis allilla
canantami munan. Noganchi erménucunapaga
chaynodmi custumrinchi.

34 Warmicunaga ermédnucuna shuntacashancho
updllalla cacuchun. Ama rimacuchunchu. Pay-
cunaga Laycho nishanno majanpa munaynincho
cacuchun. 35 Imapitapis musyayta munarga was-
inman cutiycur runanta tapucuchun. Manami

allichu erménucuna shuntacashancho warmicuna
rimananpaéga.

36 Erménucuna, {imanirtaj yarpanqui
gamcunallapita Tayta Diosninchipa palabran
yurishanta, gamcunallata willashushayquita?
37 Pipis:  «Profétami ca. Espiritu Santu
yachayta gomaptinmi llapanta tantiyd» nerga
cartacamushéata chasquinman. Tayta Diosninchi
munashanta cartacaycdmushdta tantiyacunman.
38 Chay niycashdta pipis chasquiyta mana
munarga ama chasquichunchu. Chayno
captenga paytapis Tayta Diosninchi manami
chasquengachu.

39 Erménucuna, pipis Tayta Dios tantiyachis-
hancunata rimaptinpis ama michanquimanchu.
Mana tantiyashan rimaycunacho willacuptinpis
ama michanquichu. 40 Tmatapis parlarga
talluypa-tallur ama rimanquichu. Chaypa
ruquenga alli parlacur goyanquiman.

15

Jesucristo cawarimushan

1 Erménucuna, sumaj yarpay Jesucristupa
willacuyninta yachachishata. Chay willacuyta
willapashitami gamcuna chasquicushcanqui.
Canancamapis chay willacuy nishanndllami
goyarcaycanqui. 2 Cay willacuyta willapashéta
siguir riguerga salbashami canquipaj. Chayno
mana captenga manacajllapami canga
Jesucristuta chasquicushayquipis.

3 Gamcunata riméruga yachachishcd nogata
yachachimashallantami. Nogaga yachachishca
Tayta Diosninchi isquirbichishancho
niycashannolla Jesucristo juchanchicuna-raycu
wafiushanta,” 4 waflurcuptin  pampashanta,
chaypita quimsa junajtaga Tayta Diosninchipa
palabrancho niycashannélla cawarimushanta.”
5 Cawarircamurnami yuriparan Pedruta,”
nircurna chunca ishcay apostulnincunata.”
6 Chaypitana pichga pachacpita (500) masno
shuntacasha caycaj erménucunata yuriparan.
Chayta ricajcuna juc ishcayga wafiushanami.
Waquenga cawaycanrami. 7 Santiagutapis
yuriparan, llapan apostulnincunatapis.
8  Chaypitardmi nogatapis yuripdmasha.
Ushanantaraj ricasha carmi nogaga cayca pishi
quillayojlla yurishano.*

* 15:3 Isa. 535-12 © 15:4 Sal. 16.8-10; Mat. 12.40: Hech.
22432 ¥ 15:5 Luc. 2434 © 15:5 Mat. 28.16-17; Mar. 16.14;
Luc. 24.36; Juan 20.19 * 15:8 Hech. 9.3-6



1 CORINTIOS 15:9 li 1 CORINTIOS 15:17

9 Waquin apostulcunapitaga noga manacaj
apostulnomi caycd. Tayta Diosman ydracojcunapa
contran car paycunata gaticacharmi présu charej
cd. Chaymi nogata «apQstol» niménayquipis mana
camacanchu.® 10 Ichanga Tayta Diosninchi
cuyapamayninpami imano carpis apostol cayca.
Tayta Diosninchi manami manacajpéchu
cuyapamasha. Nogami waquin apostulpitapis
mas willacushcd. Chayno willacushcd manami
quiquillépitachu. Chaypa ruquenga Tayta
Diosninchimi llapantapis camacéchisha. 11 Imano
captinpis waquin apostulcunapis nogapis
Jesucristupa alli willacuyllantami willacuyca.
Chay willacushdcunata wiyarmi gamcunapis
Jesucristuta chasquicushcanqui.

Wariojcuna cawarimunanpaj cashan
12 Jesucristo cawarimushanta willacurcay-
captéga ¢imanirtaj waquinniqui rimarcaycanqui

«wafiushacuna _mana cawarimunnachu»
nir? 13 Waflojcuna mana cawarimunan

captenga Jesucristupis manachari wafushanpita

cawarimushachu. 14 Mana cawarimusha
captenga noga willacushépis yangami caycan.

Payta chasquicushayquipis manacajllapami

canman caran. 15 Wafiushacuna mana
cawarimunanpaj captenga «Jesucristuta Tayta

Diosninchi cawarachimusha» nir willacurpis
llullacurcaycdmanchari. 16 Wafiojcuna mana
cawarimunan captenga Jesucristupis manachari
wafiushanpita cawarimushachu. 17 Jesucristo
mana cawarimusha captenga  payman

* 15:9 Hech. 8.3

yéracushayquipis manacajllapimi. Chauraga
jinallarami juchayoj caycanqui. 18 Chayno
captenga Jesucristuman ydracuycar wariojcunapis
wanushallanch0m1 usharanman caran.

9 Jesucristo cay bidallacho yanapamananchipaj
yaracorga llapan runapita mas cuyapaypami
caycanchi.

20 Ichanga Jesucristo rasunpami wafiushanpita
cawarimusha. Rimir-puntata pay cawarimusha
captinmi musyanchi noganchipis cawarimu-
nanchipaj cashanta. 21 Juc runalla juchata
rurashanpitami llapanchipis = wafiunanchipaj
cashcanchi. Cananpis juc runallapitami
waflojcuna  cawarishun. 22 Adanpita
miraj carmi llapanpis wafiojlla caycan.
Jesucristuta chasquicojcunami ichanga llapan
cawarimonga.” 23 Cawarimushonga Tayta Dios
camacéachishanndmi. Riméroga Jesucristutami
Tayta Diosninchi cawarachimusha. Jesucristo
cutimuptinrdmi  payta  chasquicojcunataga
cawarachimonga. 24 Chaypitardmi fisyu canga.
Jesucristoga llapan contrancuna, dyablucuna,
munayniyojcuna maquincho chararashantami
guechonga. Nircorga llapantami Tayta Diospa
maquinman churanga. 25 Chaycamaga Tayta
Jesucristumi llapanta maquincho chararanga
llapan contrancunata binsinancama. 26 Llapanta
binsiycurnami wafiuytapis binsenga. 27 Tayta
Diospa palabranchopis Jesucristupaj caynomi
niycan: «Tayta Diosmi paypa maquinman llapanta
churasha.» «Llapanta» nerga manami quiquin

* 15:22 Rom. 5.12-18

Diospdwanchu niycanchi. Chaypa ruquin Diosmi
Jesucristupa maquinmanga llapanta churasha.™
28 Chaura Jesucristupa maquinman Tayta Dios
llapantapis churasha captinmi Jesucristupis
Tayta Diospa maquinman llapanta cachayconga.
Chaynopami Tayta Diosninchi ima-aycatapis
maquincho chararanga.

239 Erménucuna, (imanirtaj  yarpanqui
wafushacuna mana cawarimunanpaj
cashanta? Watushacunata Tayta Diosninchi
mana cawarachimunanpaj captenga
¢imapdtaj waflojcunapa ruquin waquinniqui
bautisacunquipis? 30 Wafiushacuna mana
cawarimunanpaj captenga (imapdtaj Hacarpis
willacuyca? 31 Willacur puriptémi waran-
waran maypa aywaptépis wafiuchiyta munaman.
Chayga rasunpami Tayta Jesucristuta gamcuna
chasquicushayquipita cushicushidno caycan.
32 Efesuchépis fiyu animalnémi runacuna
chiquimar wafiuchimayta munaran. Wafiushacuna
mana cawarimunan captenga ¢imapataj chay-
jina chiquishapis puréman? Wafiushacuna mana
cawarimunanpaj captenga waquin runacuna

nishannopis: «Micushun upushun, warami
wafushunpis.»

33 Runacuna chayno nishantaga ama
césupaychu. Rimay cashannOpis «Mana alli

amigucunaga alli runacunatapis pirdichinmi».
34 Sumaj tantiyacushpayqui jucha ruraycunataga
cachaycuyna. Waquinniquega manami Tayta
Diosninchipita musyanquirdchu. Chayno niyca

* 15:27 sal. 8.6



1 CORINTIOS 15:35 liv 1 CORINTIOS 15:43
pengacunayquipdmi.

Wanojcuna cawarimuptin cuerpun imano canan-
paj cashanpis

35  Waquinniquega capas nircaycanqui:
«¢ImanOraj wafushacuna cawarimonga?
¢Cawarimuptenga imanoOraj cuerpun canga?»
36 jUpacuna!  Musyashanchin0pis murushanchi
muruga rlmeru Wanunanr ami y0ran Wlnamunanpa)
37 Wiflamuptenga ~ manami  murushanchi
murutachu ricanchi chaypa ruquenga
jachatanami. Rigu carpis o maygan chaqui micuy
carpis jachanami wifiamun. 38 Murushanchi muru
quiquin manana yagarimuptinpis cada murupita
imaniraj cananpépis Tayta  Diosninchimi
camacadchin.

39 Llapan aychayojcunapis manami chay-
niraj cuerpuyojllachu. Runapa cuerpun,
animalcunapa cuerpun, dbipa cuerpun, pescadupa
cuerpun juc-niraj juc-nirajmi. 40 Chaynomi cay
pachachdga juc-niraj juc-niraj caycan. Syélucho
cajpis juc-niraj juc-nirajmi caycan. Syélucho
cajcunaga manami cay pachacho cajcunandchu
caycan. 4! Intipis, quillapis, goyllarcunapis juc-
niraj juc-nirajmi achicyan. Estréllacunapis juc-
niraj juc-nirajmi achicyan.

42 Chayn6mi canga runa waflushanpita
cawarimuptinpis. Muruta murushannomi
pampasha cdga ushacanga. Cawarimoj céga
manami ushacanganachu. 43 Pampashanchi céga
ismojllami. Cawarimoj cajmiichanga cuyayllapaj
canga. Pampashan cdga munayniynajllami.
Cawarimoj cajmi  ichanga  munayniyoj

canga. % Pampana cuerpuga cay pachacho
cawanallanchipdmi caycan. Cawarimoj caj
cuerpuga juc-nirajnami canga. Chay cuerpuga
syélucho imaycamapis cawananchipdnami canga.
Cay pachacho waiiojlla cuerpunchi cashannomi
syéluchOpis juc-nirajna cuerpunchi canga.

45 Tayta Diosninchipa palabranchopis nin:
«Rimir caj Adan jutiyoj runaga cawaj runallaman
ticrasha.»™ Guepa caj Adanmiichanga cawachicoj
espirituman ticrasha. 46 Chaura syélucho
cawanapaj cuerpu manami rimir caj cuerpucho
caycan. Chay rimir caj cuerpuga cay pachacho
cawanallapami caycan. Chaypitarami syélucho
cawanapaj cuerpuga canga. 47 Rimir caj runaga
allpapitami caran. Guepa caj runa Jesucristumi
ichanga syélupita caran. 48 Cay pachacho caj
cuerpuga allpapita runa cashannollami caycan.
Syélucho caj cuerpumi ichanga syélupita shamoj
Jesucristuno mana ushacaj cuerpuyojna canga.
49 Cananga allpapita rimir caj runa-nirajllami
caycanchi. Chaypitanami ichanga syélupita
shamoj Jesucristundna cashunpaj.

50 Chaymi erménucuna sumaj tantiyacuy.
Aychantin tulluntenga pipis manami syéluman
chayangapéchu. Ushacaj cuerpunchéga manami
syélucho cawananchipéchu, chaypa ruquenga cay
pachallapémi. 51 Ichanga Tayta Diosninchi pitapis
mana musyachishanta musyanayquitami muna:
Manami llapanchirdchu wafiushunpaj. Ichanga
llapanchimijuc-niraj cuerpuyojman ticrashunpaj.
52 Chaynotga illajpitami ticrashunpaj ultimu

* 15:45 Gén, 2.7

caj trompétata tucaramuptin. Chay junajmi
wafiojcunaga mana ushacaj mushoj cuerpuyojna
cawarimongapaj. Cawaycajcunapis chaynollami
mushoj cuerpuyoj ricacongapaj.* 53 Ushacajlla
cashanchipita mana ushacajmanna ticrashunpaj.
Wafioj cashanchipita @ mana  wafiojmanna
ticrashunpaj.

54 Cay ushacajlla cuerpunchi mana ushacajman
ticraptin 'y wafloj cashanchipita mana
wafuptinchina Tayta Diosninchipa palabran cayno
nishan cumlenga:

«Wafiuyga manami cannachu.

Wafiuyga binsishanami caycan.*

55 Wafiuy, cananga ¢maytaj wafiuchicunayqui?
Wailuy, cananga ¢imawannataj castigacunqui?»"*

56 Wafiuypa wafiuchicunanga runa juchata
rurashanmi caycan. Y runaga juchata ruran
laycunata mana wiyacurmi. 57 Ichanga Tayta
Diosninchita agradésicushun. Paymi Taytanchi
Jesucristuta wafiushanpita cawarachimur wafiuyta

binsichimashcanchi. ) )
58 Chayno caycaptenga, cuyashd ermaénucuna,

mana uticaypa Tayta Jesucristuman ydracuy
y mana yamacaypa paypa alli willacuyninta
willacuy. Gamcuna musyashayquindpis
Tayta Jesucristuta sirbishanchéga manami
manacajllapachu caycan.

16

Ermdnucunapaj ofrendata shuntashan

* 15:52 1Tes. 4.15-17  15:54 Isa. 25.8  15:55 Ose.13.14

1 Cananga ermanucunapaj ofrendata
shuntanayquipédna nishayqui. Jerusalencho
caj ermdanucunapaj ofrendata  shuntarga
shuntay Galacia probinsyacho caycar
erménucunata yachachishinélla.™ 2 Seména
arur ganashayquipita cada domingu ofrendata
churanqui. Chaynopami chayamuptéraj
mana shuntaycanquipdchu. 3 Shuntashayqui
ofrendata Jerusalenman apananpaj juc ishcay
ermdanucunata acray. Chayamurnami paycunapaj
cartata  rurashaj  Jerusalenman  apaptin
erménucuna chasquinanpaj. 4 Nogapis aywanépaj
camacaptenga paycunawan aywashami.

May-chaypapis aywananpaj Pablo yarpashan

5 Gamcuna cajman shamur Macedonia
probinsyapardmi tumamushaj.  Chaypitarami
gamcuna cajman chayamushaj.” 6 Chayamorga
capas tamya quilla pésanancama chaycho
goyapdrishdraj. Chaypitanami yanapdmanqui
waquin marcacunamanpis aywandpaj. 7 Manami
pésayllapaga gamcunata watucuyta mundchu.
Tayta Diosninchi munaptenga gamcuna
cajcho goyapérishdrdmi. & EfesuchOmi ichanga
Pentecostés fista chayamunancama goyéshaj.”
9 Runacuna chiquiycadmaptinpis Tayta Diosninchi
yanapaycamanmi cay marcacho alli willacuyninta
willacunépaj. Chayno willacuptémi achca

runacuna Jesucristuta chasquicurcaycan.™

* 16:1 Rom. 15.25-26; 2Cor. 8-9  16:5 Hech. 19.21  16:8
Lev. 23.15-21; Deut. 16.9-11 * 16:9 Hech. 19.8-10

10 Erménunchi Timoteo gamcuna ca-
jman chayamuptin llaquishataga ama
goyachimunquichu. Paypis nogandmi Jesucristupa
willacuyninta willacur puriycan.* 11 Paytaga
maygayquipis manacajman ama churaychu.
Noga cajman allilla cutimunanpaj yanapaycariy-
llapa. Nogapis caycho caj erménucunawan
shuyaycacunami.

12 Cananga erminunchi  Apolospitana
willashayqui. Paytaga achca cutimi ruwacushca
shamoj erménucunawan paypis gamcunata
watucoj shamunanpaj. Chaypis pay manami
puydipacashachu. Yapaychonachari shamonga.

Carta ushanan _ ,
13 Imapitapis alcdbu cacunqui-llapa. Mana ya-

macaypa Tayta Diosninchi munashanno goyay.
Chaynolla imatapis mana manchacuypa Tayta
Diosninchiman imaypis yéracuy. 14 Pi-maywanpis
cuyanacur caway-llapa.

15 Ermdnucuna, gamcunaga musyanquimi
ermanunchi Estéfanas famillyancunawan
Acaya  probinsyacho Jesucristuta riméru
chasquicushanta. Chaypita-pachami paycunaga
Tayta Diosninchi munashanno goyarcaycan.
Waquin erménucunata imachépis yanapaycan.”
16 Chaymi paycunano cajcunataga y Jesucristupa
willacuyninta  willacuyta  yanapajcunataga
pitapis wiyacunqui.

17 Estéfanas, Fortunato, Acaico gamcuna
cajpita watucamaj chayaycamuptin fiyupami
cushicushca. Paycunaga gamcunanOmi casha.

* 16:10 1Cor. 417 © 16:15 1Cor. 1.16

18 Gamcunata shacyéchishushayquin6llami
nogacunatapis paycuna shacyéchimasha
cushishalla Jesucristupa willacuyninta

willacunépaj. Paycunano cajtaga alli ricaycunqui.

19 Asia probinsyacho caycaj erméanucunapis salu-
dashunquimi. Aquila, Priscila, wasincho shunta-
caj erminucunapis saludashunquimi.® 20 Llapan
ermdanucunami saludashunqui. Quiquiqui-purapis
wamayadnacur jucniqui-jucniqui saludanacuy.

21 Noga Pablo quiquémi cay saliidftaga isquir-
biycdmo.

22 Pipis Jesucristuta mana cuyaj cajtaga Tayta
Diosninchi castigangami. Tayta Jesucristo cu-
timuyna ari.

23 Taytanchi Jesucristo cuyapdashushpayqui
yanapayculldshunqui alli cawanayquicunapaj.
24 Jesucristuman ydracoj carmi llapaniquita cuya.
Amén.

* 16:19 Hech. 18.2

